
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈԿՏԵՄԲԵՐԻ 14-Ի N 1681-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
[bookmark: _GoBack]
	1. Աշխատանքի և սոցիալական հարցերի նախարարություն  
	31.03.2022թ.

	
	N 040/19823-2022

	Առաջարկություններ և առարկություններ չունի: 
	

	2. Առողջապահության նախարարություն

	29.03.2022թ.

	
	N 020/19188-2022 

	Առաջարկում ենք վերանայել  ՀՀ կառավարության 2021 թվականի հոկտեմբերի 14-ի N 1681-Ն որոշմամբ հաստատված  հավելված 7-ի 2-րդ կետի բոլոր ենթակետերով սահմանված  փաստաթղթերի ցանկերը, քանի որ հիմնավորված չէ ոչնչացման ենթակա արտադրանքի համար պահանջել այնպիսի փաստաթղթեր, որոնց բացակայության պատճառով դրանց ներմուծումը մերժված է, ներմուծման հավաստագիր կամ հավաստագիրը մերժելու վերաբերյալ եզրակացություն ներմուծվող խմբաքանակի սերիայի, արտադրության և պիտանիության պարտադիր նշումով հրաման կամ առհասարակ չի ներկայացվել ներմուծման թույլտվություն ստանալու հայտ կամ տարբեր պատճառներով նմուշառում չի իրականացվել և փորձագիտական եզրակացություն չի տրամադրվել, հետևաբար հասկանալի չէ, թե ինչպես և ինչու այդ փաստաթղթերը  պետք է  ներկայացվեն ոչնչացման համար եզրակացություն ստանալու համար, ավելին՝ մերժվի ոչնչացման եզրակացության տրամադրումը: Հիմնավորված չէ նաև ոչնչացման ենթակա արտադրանքների տարանջատումը ըստ ներմուծման նպատակի՝ առևտրային ներմուծում, բարեգործական, պետական գրանցման, կլինիկական փորձարկման կամ այլ նմուշներ: Նշեմ, որ առողջապահության տեսանկյունից ոչնչացման գործընթացում առանցքայինը ոչնչացվող արտադրանքի վտանգավորության աստիճանն է, երբ արտադրանքը ֆիզիկական, քիմիական կամ կենսաբանական հատկություններով վտանգ է ստեղծում կամ կարող է ստեղծել մարդու առողջության և շրջակա միջավայրի համար, և  պահանջվում են դրանց հետ վարվելու հատուկ մեթոդներ, եղանակներ, միջոցներ: Պատահական չէ, որ վտանգավոր թափոնների գործածության գործունեությունը ենթակա է լիցենզավորման: Հետևաբար, հաշվի առնելով նաև այն հանգամանքը, որ տեսչական մարմնի գործիքակազմը հնարավորություն է տալիս հետագայում վերահսկել ոչնչացման գործընթացը, անհրաժեշտ է առավելագույնս կրճատել պահանջվող փաստաթղթերի ցանկը՝  եզրակացության մեջ մշտապես նշելով, որ ոչնչացումն իրականացվում է «լիցենզիա ունեցող անձի կողմից»՝ որոշելով ոչնչացման եղանակը ըստ «Բժշկական թափոնների գործածությանը ներկայացվող հիգիենիկ և հակահամաճարակային պահանջներ» N 2.1.3-3 սանիտարական կանոնները և նորմերը հաստատելու մասին» ՀՀ առողջապահության նախարարի 2008 թվականի մարտի 4-ի N 03-Ն  հրամանի:
	Ընդունվել է:
Կատարվել է համապատասխան փոփոխություն: Նախագծի լրամշակված տարբերակը համաձայնեցված է Առողջապահության նախարարության հետ:

	3. Էկոնոմիկայի նախարարություն

	13.04.2022թ.

	
	N 033/22646-2022

	Առաջարկություններ և դիտողություններ չունի: 
	

	4. Ֆինանսների նախարարություն

	01.04.2022թ.

	
	N 034/20064-2022

	Առաջարկություններ և դիտողություններ չունի: 
	

	5. Պետական եկամուտների կոմիտե

	31.03.2022թ.

	
	N 044/19684-2022

	1. Նախագծի 1-ին կետի 1-ին ենթակետում «Եզրակացություն ստանալու նպատակով հայտարարատուն» բառերից հետո առաջարկում ենք քննարկել «(այդ թվում ֆիզիկական անձինք)» բառերը հանելու նպատակահարմարությունը, քանի որ որպես հայտարարատու կարող են հանդես գալ նաև ֆիզիկական անձինք:
	Ընդունվել է:
Կատարվել է համապատասխան փոփոխություն:

	2. Որոշման 4-րդ  հավելվածում լրացնել այն փաստաթղթերի և տեղեկությունների ցանկը, որոնք անհրաժեշտ են լիազոր մարմնին եզրակացության տրամադրման համար:
	Չի ընդունվել:
ՀՀ կառավարության 2021 թվականի հոկտեմբերի 14-ի N 1681-Ն որոշման 4-րդ հավելվածը վերաբերելի չէ Առողջապահական և աշխատանքի տեսչական մարմնի գործառույթներին:


	3. Որոշման 6-րդ, 7-րդ և 8-րդ հավելվածներում լրացնել եզրակացություն ստանալու համար պահանջվող տեղեկատվության և փաստաթղթերի ցանկից հանել ոչնչացում իրականացնող կազմակերպության անվանման և վերջինիս հետ կնքված պայմանագրի պատճենի ներկայացման պահանջը, քանի որ լիազոր մարմնի կողմից տրված եզրակացության արդյունքում միայն կարող է պարզվել ապրանքների ոչնչացման եղանակը և որ կազմակերպության հետ հնարավոր կլինի համապատասխան պայմանագիր կնքել:
	Չի ընդունվել:
ՀՀ կառավարության 2021 թվականի հոկտեմբերի 14-ի N 1681-Ն որոշման 6-րդ և 8-րդ հավելվածները վերաբերելի չեն Առողջապահական և աշխատանքի տեսչական մարմնի գործառույթներին: Ինչ վերաբերում է 7-րդ հավելվածին, ապա Առողջապահական և աշխատանքի տեսչական մարմինը ոչնչացման հնարավորության, վայրի և եղանակի վերաբերյալ եզրակացությունը տրամադրելիս հաշվի է առնում նաև այն հանգամանքը՝ արդյո՞ք կազմակերպությունը ունի համապատասխան հագեցվածություն անհրաժեշտ ապրանքի ոչնչացումը պատշաճ իրականացնելու համար, թե՝ ոչ, ուստի ՀՀ կառավարության 2021 թվականի հոկտեմբերի 14-ի N 1681-Ն որոշման գործող իրավակարգավորումներն անհրաժեշտ նախապայման են հանդիսանում Առողջապահական և աշխատանքի տեսչական մարմնին վերապահված գործառույթների պատշաճ իրականացման համար, ինչով պայմանավորված Նախագծով՝ նշված մասով, տվյալ պահին գործող կարգավորումներից տարբերվող որևէ այլ կարգավորում չի նախատեսվել:
 

	6.Արդարադատության նախարարություն
	18.07.2022թ.

	
	N 01/27.1/31153-2022

	Առաջարկություններ և դիտողություններ չունի:
	



